
GOUVÈNÈ CUOMO SIYEN LWA POU PWOLONJE SÈTIFIKASYON MWBE POU BIZNIS ETA NEW YORK 

 

 

Gouvènè Andrew M. Cuomo jodia te siyen lwa ki vize pou ogmante kantite biznis sètifye Minorite ak sa 

Fi posede (MWBE) nan Eta New York. Pwojè lwa (A.9668/S.7314) otorize eta pou akòde yon ane stati 

sètifikasyon pwovizwa MWBE a antrepriz yo ki te istorikman ekskli pou patisipe nan kontra eta.  

 

“Ogmante kantite konpayi minorite ak sa fi posede ki fè biznis avèk eta se yon fason enpòtan pou 

ankouraje divèsite ak opòtinite kwasans pou Nouyòkè yo,” Gouvènè Cuomo te deklare. “Nou te fè 

pwogrè enpòtan pandan kat dènye ane ki sot pase yo nan sipòte MWBE yo, e lwa sa a se yon lòt etap 

pwogrè. Mwen fyè pou m siyen lwa sa a, e mwen remèsye Senatè Hassell-Thompson, manm asanble 

Rodriguez ak anpil lòt lidè nan kominote a ak defansè yo ki te travay pou fè chanjman vini yon reyalite.” 

 

Nan ane 2010, yon etid ki te fèt pa Eta te jwenn ke gen yon diferans enpòtan nan patisipasyon MWBE yo 

nan kontra eta pa rapò a disponibilite yo anjeneral. Kòm yon rezilta nan konstatasyon sa, yo te mete 

anplas yon nouvo lwa pou asire patisipasyon posib maksimòm MWBE yo nan pèfòmans kontra Eta. 

Nouvo lwa bay plis opòtinite pou fè MWBE yo fè biznis avèk Eta ki satisfè sèten kritè sètififikasyon, sa ki 

enkli egzijans pou MWBE yo pa anplwaye plis pase 300 anplwaye (sètadi ti biznis) e pou pwopriyetè 

MWBE yo pa gen revni pèsonèl ki depase $3.5 milyon dola, ajiste chak ane pou enflasyon (sa ki apeprè 

$3.7 milyon dola jodia). 

 

Depi 2010, yon kantite konsiderab konpayi te eksprime preyokipasyon yo pou egzijans ti biznis yo ak 

revni pèsonèl nèt yo te gen yon konsekans eksklizyon envolontè yon kantite MWBE yo pou pa patisipe 

nan kontra Eta. Anfèt, anpil nan biznis yo ekskli de fason envolontè yo se biznis ki toujou an kwasans e 

kap patisipe nan sektè endistri ki otman konpetitif kote li eksepsyonèlman difisil pou yo gen siksè san yo 

pa depase egzijans ti biznis oswa revni nèt pèsonèl.  

 

Lwa ki siyen jodia pa Gouvènè a adrese kesyon sa nan otorize Direktè divizyon Eta Devlopman Biznis Fi 

posede ak Minorite pou akòde yon stati sètifikasyon pwovizwa pou yon lane a MWBE yo pou konpayi yo 

ki nan sèten sektè, san teni kont de revni nèt pèsonèl ak/oswa egzijans ti biznis.  

Senatè Ruth Hassell-Thompson te deklare, “Mwen kontan pou m wè lejislasyon sa te siyen an lwa. Eta 

nou an se kay kèk nan konpayi ki pi inove ki gen talan pwofesyonèl ki dirije pa moun ki gen diferan orijin. 

Pandan dènye etid sou diferans lan, nou te remake ke plizyè biznis malerezman te entèdi pou yo 

konsidere nan pwogram sa a akoz de revni nèt pèsonèl. Pandan nap kontinye elabore yon règleman ki 

vize nan enklizyon ak patisipasyon efikas MWBE yo nan Eta New York, li enpòtan pou n evalye pratik 

aktyèl yo epi modifye yo lè sa nesesè. Lejislasyon an pral asire ke pwogram MWBE ka bay aksè a ti biznis 

yo kap rankontre difikilte pandan sètifikasyon an kòm yon rezilta aktif yo.” 

 

Manm asanble Robert J. Rodriguez te deklare, “Mwen remèsye Gouvènè Cuomo paske li te siyen lwa sa 

a ki sipòte angajman Eta nan pwogram Biznis Fi posede ak Minorite (MWBE). Nan ogmante patisipasyon, 

lwa sa a bay opòtinite pou konpayi ak moun yo ki te kapab souvan neglije, men ki pare epi kalifye pou 

pouse Eta New York delavan. Mwen ta renmen egalman etann remèsiman m a Senatè Ruth Hassel-

Thompson ak Betty Little paske yo te ede garanti pasaj lwa a, e angajman yo sou kesyon sa a.” 

 

Nouvo sètifikasyon pwovizwa sa a ta sijè a konklizyon de yon analiz disponib ak detèminasyon direktè a 

ke egzijans ki an kesyon an te kontribye de fason enpòtan pou ekskli MWBE yo nan endistri sa pou yo pa 

patisipe nan acha Eta. Sètifikasyon pwovizwa sa a ta vini de yon revizyon chak ane kidonk direktè a ta 

detèmine si kalite sètifikasyon sa pou biznis nan endistri patikilye sa toujou nesesè nan limyè chanjman 

dinamik nan espas sa. Lwa a anvigè imedyatman.  

